
vi
 ABSTRAK
 Pembangunan hutan bandar oleh pihak berkuasa tempatan adalah bertujuan
 untuk memelihara dan meningkatkan kualiti alam semulajadi serta menyediakan
 kemudahan sosial kepada penduduk sekitar. Sumber yang terhad ini penting untuk
 dilindungi supaya faedah dan peranan yang sedia ada dapat dinikmati oleh generasi
 akan datang. Oleh itu, persoalan utama yang perlu dijawab sekiranya pengunjung
 sanggup membayar jika dikenakan bayaran masuk ke hutan Bandar, berapakah nilai
 yang sanggup dibayar. Kajian ini menggunakan Kaedah Penilaian Kontingen bagi
 mengenalpasti nilai kesanggupan membayar. Dalam kajian ini, sebanyak 200 borang
 soalselidik telah diedarkan dan responden diminta untuk menyatakan kesanggupan
 membayar bagi perkhidmatan dan barangan alam semulajadi. Terdapat dua kawasan
 kajian iaitu Hutan Bandar Johor Bahru dan Hutan Bandar MPJBT. Keputusan kajian
 menunjukkan purata kesanggupan membayar untuk satu kunjungan adalah sebanyak
 RM1.67. Nilai tersebut mewakili nilai bayaran masuk sekiranya dikenakan kepada
 responden yang berkunjung ke Hutan Bandar pada masa hadapan. Kesanggupan
 membayar ini juga turut dipengaruhi oleh faktor-faktor tertentu seperti yang
 dibincangkan di dalam kajian ini. Namun begitu, ketidaksanggupan membayar oleh
 responden juga diberi tumpuan pada kajian ini. Keputusan kajian ini memberi
 implikasi kepada pihak berkuasa tempatan bagi menilai kesesuaian bayaran jika
 dikenakan pada masa akan datang.

 ABSTRACT
 The purpose of urban forest development by local authorities is to preserve
 and improve quality of environment as well as to provide social amenities to the
 local residents. This scarce source is important to be protected so that our future
 generation can enjoy a benefit from the urban forest. Thus, the main questions that
 need to be answered is, if the visitors are willing to pay, how much the entrance fees
 that visitor willing to pay in order for them to use the urban forest. Contingent
 Valuation Method (CVM) was used to identify the value that visitors are willing to
 pay used in this study. 200 questionnaires have been distributed and respondents are
 requested to state their willingness to pay for an environmental goods and services.
 Two areas were selected for this study namely Hutan Bandar Johor Bahru and Hutan
 Bandar MPJBT. From the result, the average of to pay for one visit is RM 1.67. This
 value represents as an entrance fees if it would be charged to respondent who visit
 the urban forest in future. Willingness to pay among respondents also influenced by
 other factors which will be discussed in this study. Nevertheless, this study also
 emphasize on unwillingness to pay by respondents. The implications from this study
 can benefits the local authorities when implementing the entrance fees in future.
 vii

BAB 1
 PENGENALAN
 1.1 Pengenalan
 Proses perbandaran yang semakin pesat dalam pelbagai sektor utama seperti
 ekonomi, politik, teknologi dan sosial mengubah kepada corak kehidupan manusia
 seharian. Selain itu, pembangunan secara fizikal seperti dalam sektor perumahan,
 industri dan sebagainya memberi kesan dan tekanan kepada kawasan semulajadi
 yang diterokai untuk tujuan pembangunan. Kawasan hijau di bandar-bandar hanya
 diwujudkan bagi tujuan pengindahan landskap bandar.
 Konsep hutan bandar merupakan satu pendekatan yang terbaik bagi
 mengekalkan dan memulihara alam semulajadi serta menyediakan persekitaran hijau
 kepada penduduk bandar. Selain itu, hutan bandar juga menjadi pemangkin kepada
 peningkatan kualiti hidup, meningkatkan aktiviti sosial dan riadah pada masa lapang
 serta meningkatkan kesedaran bahawa penting alam semulajadi dalam kehidupan
 seharian manusia (Chen et al., 2006).

 Di Malaysia, konsep hutan bandar mula diaplikasikan di Kuala Lumpur bagi
 tujuan untuk pengindahan bandar, menghijaukan bandar dan pembangunan landskap.
 Kini, hutan bandar telah dirancang dalam penyediaan rancangan struktur, rancangan
 tempatan serta pelan susunatur sesuatu pembangunan oleh pihak berkuasa
 perancangan negeri dan tempatan. Rancangan penyediaan kawasan rekreasi Hutan
 Bandar termasuk di dalam Garispanduan/Piawaian Perancangan Kawasan Lapang &
 Rekreasi (Jabatan Perancangan Bandar & Desa, 1999).
 Hutan Bandar merupakan kawasan hijau yang diwujudkan bagi melindungi
 alam semulajadi yang terdapat di bandar dengan menyediakan kawasan tersebut
 sebagai kawasan rekreasi yang berasaskan alam semulajadi. Pembangunan kawasan
 Hutan Bandar sebagai kawasan rekreasi adalah berasaskan ciri-ciri semulajadi yang
 terdapat di sesuatu kawasan yang dibangunkan bagi memberi kemudahan kepada
 penduduk agar dapat menjalani kehidupan yang sihat dan selamat.
 Pada masa kini, Hutan Bandar memainkan peranan penting kepada kehidupan
 masayarakat bandar. Pelbagai faedah dan manfaat yang diperolehi oleh penduduk
 bandar dengan adanya Hutan Bandar. Antaranya menyediakan kemudahan rekreasi
 yang amat diperlukan oleh masayarakat bandar. Justeru itu, pemuliharaan kawasan
 Hutan Bandar adalah penting bagi mengekalkan ciri-ciri semulajadi yang sukar
 dipulihkan semula sekiranya berlaku pencerobohan atau kerosakan.
 Di Negeri Johor terutamanya di daerah Johor Bahru, terdapat dua lokasi
 Hutan Bandar yang menjadi tumpuan penduduk sekitar. Kawasan tersebut
 merupakan lokasi rekreasi yang sering mendapat kunjungan dari penduduk sekitar
 dan luar daerah Johor Bahru. Kunjungan pengunjung yang tinggi menyebabkan
 pihak berkuasa perlu meningkatkan tahap penyelenggaraan terhadap keseluruhan
 kawasan Hutan Bandar terutamanya yang melibatkan kemudahan dan persekitaran
 semulajadi.

 Oleh itu, satu kajian khusus perlu dilakukan supaya dapat membantu
 mengurangkan beban keatas kos menyelenggara Hutan Bandar yang selama ini
 dilakukan sepenuhnya oleh pihak berkuasa. Kerjasama daripada pengunjung melalui
 bentuk-bentuk sumbangan tertentu dapat membantu usaha memelihara alam
 semulajadi dan penambahbaikan kemudahan.
 1.2 Isu Kajian
 Pembangunan bandar yang pesat telah memberi kesan kepada jumlah dan
 kualiti kawasan hijau yang semakin berkurangan di bandar. Pembangunan kawasan
 hijau seperti Hutan Bandar merupakan satu satunya kawasan yang terdapat dalam
 bandar dengan mengetengahkan konsep pembangunan yang berteraskan pengekalan
 dan pemuliharaan alam sekitar. Unsur penting yang terdapat didalam hutan bandar
 adalah perkhidmatan dan barangan alam sekitar seperti teduhan tumbuhan
 semulajadi, sumber air, pemandangan, udara yang bersih, kemudahan rekreasi, flora
 dan fauna dan lain-lain. Perkhidmatan dan barangan alam sekitar ini mempunyai
 nilai yang bersifat bukan guna dan tidak boleh melalui aktiviti pembelian.
 1) Justeru itu, kajian ini dibuat bagi melihat kesanggupan pengunjung
 meletakkan sejumlah nilai yang sanggup dibayar ke atas Hutan Bandar bagi
 menikmati alam semulajadi dan memelihara kualiti kawasan tersebut.
 Selain itu, berapakah nilai yang sanggup dibayar oleh pengunjung ke atas
 Hutan Bandar bagi menikmati alam semulajadi dan memelihara kualiti
 perkhidmatan alam sekitar.
 2) Hutan Bandar merupakan kawasan rekreasi awam yang tidak dikenakan
 sebarang bayaran masuk dan hanya bayaran dikenakan bagi sesetengah
 akitiviti berasaskan sumber semulajadi. Sekiranya bayaran dikenakan untuk
 tujuan menampung kos penyelenggaraan dan pemuliharaan Hutan Bandar,

 apakah yang akan mendorong pengunjung untuk sanggup membuat bayaran
 bagi menikmati alam semulajadi dan memelihara kualiti perkhidmatan alam
 sekitar untuk masa depan.
 3) Kajian ini juga dibuat untuk melihat faktor-faktor yang mempengaruhi
 pengunjung untuk membayar sejumlah wang bagi menikmati alam
 semulajadi dan meningkatkan kualiti perkhidmatan alam sekitar.
 1.3 Persoalan Kajian
 Berdasarkan kepada isu yang telah dikemukakan, satu kajian yang khusus
 perlu dilakukan berdasarkan kepada persoalan berikut:
 1. Adakah pengunjung sanggup membayar sejumlah wang untuk menikmati
 keindahan alam semulajadi dan mengekalkan kualiti perkhidmatan alam
 sekitar yang terdapat di Hutan Bandar?
 2. Berapakah nilai yang sanggup dibayar oleh pengunjung sekiranya dikenakan
 sebarang bayaran bagi menikmati alam semulajadi di Hutan Bandar
 berdasarkan kepada pengalaman pengunjung berkunjung ke Hutan Bandar?
 3. Sekiranya pengunjung sanggup membuat membayar sejumlah wang bagi
 tujuan untuk menikmati alam semulajadi dan mengekalkan kualiti
 perkhidmatan alam semulajadi untuk masa hadapan, apakah faktor yang
 mendorong mereka untuk membuat bayaran dengan tujuan tersebut?
 4. Persoalan sebaliknya, sekiranya pengunjung tidak sanggup membuat bayaran,
 mengapa pengunjung tidak sanggup membayar?

 1.4 Objektif Kajian
 Berdasarkan kepada persoalan kajian yang telah dikemukakan, terdapat
 empat objektif bagi kajian yang akan dijalankan ini iaitu:
 1. Mendapatkan maklumat berkenaan kesanggupan pengunjung untuk
 membayar sejumlah nilai wang bagi menikmati keindahan semulajadi dan
 mengekalkan kualiti perkhidmatan alam sekitar dan ketidaksanggupan
 membayar.
 2. Mengetahui nilai yang sanggup dibayar dikalangan pengunjung bagi lokasi
 Hutan Bandar yang berbeza.
 3. Mengenalpasti corak kunjungan pengunjung ke Hutan Bandar dengan
 menetapkan nilai bayaran yang bersesuaian bagi menikmati keindahan
 semulajadi dan mengekalkan kualiti perkhidmatan alam sekitar.
 4. Mengetahui faktor-faktor yang mempengaruhi kesanggupan membayar
 (WTP) individu untuk menikmati keindahan alam semulajadi dan memelihara
 kualiti perkhidmatan alam sekitar.
 5. Mengetahui kefahaman dan pandangan pengunjung terhadap peranan dan
 faedah Hutan Bandar.
 1.5 Skop Kajian
 Hutan Bandar dibangunkan untuk mengekalkan ciri-ciri alam semulajadi
 yang kini mendapat tekanan dan persaingan dengan sektor pembangunan yang lain.
 Pelbagai program dan garispanduan telah diwujudkan oleh pihak berkuasa bagi

 memastikan hutan bandar terus kekal. Keunikan hutan bandar tidak seperti barangan
 yang boleh dijualbeli dalam pasaran. Ini kerana terdapat kepelbagaian peranan dan
 fungsi Hutan Bandar kepada alam sekitar, ekonomi dan sosial yang hanya perlu
 dipelihara dan diselenggara bagi menjamin kualiti perkhidmatannya.
 Oleh yang demikian, kajian ini akan memberi fokus kepada nilai yang
 sanggup diberikan oleh pengunjung dalam bentuk seperti bayaran masuk bagi
 memastikan ciri-ciri dan kemudahan yang telah disediakan terpelihara. Nilai yang
 ditetapkan akan menentukan kesanggupan pengunjung untuk membayar bagi
 memastikan Hutan Bandar terus dipelihara. Selaras dengan tujuan kajian ini,
 sebanyak dua set borang soalselidik akan diedarkan di dua kawasan kajian bagi
 mengetahui nilai dan peranan serta faedah yang diperolehi daripada Hutan Bandar.
 1.6 Kepentingan Kajian
 Secara umumnya, kajian ini memberikan faedah dan kepentingan kepada
 semua pihak yang terlibat dalam membangunkan dan menggunakan Hutan Bandar di
 Daerah Johor Bahru terutamanya Di Hutan Bandar Johor Bahru dan Hutan Bandar
 MPJBT. Kajian ini akan memberi maklumat kepada pihak berkuasa yang terlibat
 iaitu Majlid Bandaraya Johor Bahru (MBJB) dan Majlis Perbandaran Johor Bahru
 Tengah (MPJBT) berkenaan dengan tahap penggunaan pengunjung terhadap hutan
 bandar dan kesanggupan pengunjung untuk dikenakan sebarang bayaran jika perlu.
 Oleh itu, kajian ini akan membantu pihak berkuasa menyediakan kemudahan
 dan memperbanyakkan kawasan-kawasan hijau bagi setiap pembangunan yang
 hendak dan akan dilaksanakan pada masa hadapan.

 1.7 Metodologi Kajian
 Secara keseluruhannya, metodologi kajian akan menerangkan langkah-
 langkah dan perigkat yang akan dilalui sepanjang kajian dilakukan. Ini kerana, setiap
 peringkat kajian berkait rapat antara satu sama lain sehingga pengkaji memperolehi
 hasil kajian yang dilakukan. Secara umumnya, proses kajian bagi kajian ini akan
 melalui lima (5) peringkat. Dalam proses kajian terdapat beberapa langkah yang
 perlu diikuti (Rujuk Rajah 1.1).
 1.7.1 Permasalahan dan Penetapan Objektif kajian.
 Pada peringkat ini, pengkaji juga cuba memahami permasalahan dan isu
 yang boleh dikaji. Sumber-sumber maklumat yang diperolehi dijadikan sebagai
 rujukan awal dalam penyediaan kertas kerja dan maklumat untuk pengumpulan data
 pada peingkat seterusnya.. Seterusnya, pengkaji mengemukakan objektif kajian bagi
 kajian yang dilakukan.
 1.7.2 Kajian Literatur
 Kajian literatur lebih tertumpu kepada kajian awalan yang bertujuan untuk
 memahami konsep, tujuan dan faedah-faedah yang diperolehi daripada pembangunan
 Hutan Bandar sebagai kawasan rekreasi dan pemuliharaan alam semulajadi. Pada
 peringkat ini, rujukan untuk literatur dibuat berasaskan sumber daripada jurnal, buku,
 laporan serta kajian-kajian terdahulu serta pelaksanaan yang telah dijalankan di
 peringkat antarabangsa. Sumber-sumber lain yang menjadi sokongan kepada kajian

 literatur ini diperolehi melalui laman-laman web pertubuhan yang berkaitan seperti
 JPBD yang turut digunakan untuk mengenalpasti isu, masalah serta objektif kajian
 secara terperinci.
 1.7.3 Pengumpulan Data Kajian
 Pengumpulan data melibatkan data jenis primer yang akan digunakan semasa
 analisis. Pengumpulan data ini melibatkan instrumen kajian iaitu soalselidik sebagai
 kaedah untuk mengumpul maklumat. Soalselidik diedarkan kepada sampel yang
 telah dipilih untuk kajian ini. Kaedah pensampelan ditentukan sebelum borang
 soalselidik diedar. Selain itu, data sekunder juga digunakan bagi menyokong dan
 mengukuhkan penulisan kajian. Data ini boleh diperolehi dari pelbagai sumber.
 (Sabitha Marican, 2006). Sumber bagi data sekunder ini diperolehi melalui pusat-
 pusat rujukan seperti perpustakaan.
 Secara keseluruhanya, kajian ini berbentuk kuantitatif. Menurut Sabitha
 Marica (2006), penyelidikan kuantitatif memerlukan penjelasan yang jitu dalam
 bentuk numerik yang merangkumi nombor dan formula-formula yang tertentu. Hasil
 kajian sesebuah penyelidikan adalah dalam bentuk jadual, gambar rajah dan
 perkiraan statistik.
 1.7.3.1 Pensampelan Kajian
 Sebelum kajian dilapangan dilakukan, pengkaji terlebih dahulu menentukan
 pensampelan kajian yang sesuai untuk digunakan bagi kajian ini. Kajian berbentuk
 kuantitatif ini mengambil pensampelan secara rawak di kalangan pengunjung untuk

Page 19
                        

9
 tujuan pengumpulan data. Sampel dipilih secara rawak dikalangan responden yang
 berkunjung ke hutan bandar.
 1.7.3.2 Instrumen Kajian.
 Kajian ini menggunakan borang soalselidik sebagai instrumen kajian dan
 telah dibentuk dengan merujuk kepada persoalan kajian. Selain itu, pengkaji juga
 merujuk kajian lepas iaitu kajian yang dilakukan oleh Chen, et. al (2006), Zaiton
 Samdin (2008) dan Mohd Azamrul Harun (2007) yang mana kajian yang dilakukan
 oleh pengkaji tersebut adalah mengenai kajian kesanggupan membayar (Willingness
 To Pay) sepertimana kajian ini dilakukan. Maklumat yang dikumpul melalui borang
 soalselidik dilakukan secara temubual bersemuka (Face to Face). Cara ini
 membolehkan pengkaji menjelaskan sesuatu maksud jika terdapat kekaburan pada
 responden.
 Terdapat 4 bahagian utama dalam borang soalselidik (Rujuk Lampiran A)
 iaitu seperti berikut:
 i. Bahagian A - Profil responden
 ii. Bahagian B - Corak Kunjungan Pengunjung ke Hutan Bandar
 iii. Bahagian C - Kesedaran pengunjung terhadap alam semulajadi di Hutan Bandar
 iv. Bahagian D - Kesanggupan Membayar oleh pengunjung
 Terdapat 2 set borang soalselidik yang telah disediakan oleh pengkaji.
 Penyediaan set soalan kepada dua set disebabkan terdapat terdapat perbezaan soalan
 pada bahagian B(10) dan Bahagian D. Pada bahagian B, memerlukan jawapan
 berdasarkan kepada keutamaan kunjungan responden ke hutan bandar yang
 dikunjungi. Soalan bahagian D melibatkan format soalan berbeza iaitu, soalan
 tertutup (Close Ended Question) atau soalan terbuka (Open Ended Question) bagi

 setiap salah satu set yang borang soalselidik yang disediakan. Ini kerana, kajian ini
 menggunakan kaedah Contingent Valuation Method (CVM).
 1.7.4 Analisis Data
 Pada peringkat ini, semua data yang diperolehi akan dianalisis berdasarkan
 kepada kaedah yang dipilih. Dalam kajian ini, kaedah Penilaian Kontigen atau
 Contingent Valuation Method (CVM) akan digunakan. Data yang diperolehi di
 analisis dengan menggunakan perisisian Statistic Package for Social Science (SPSS).
 Analisis yang akan digunakan adalah seperti t-tes, ANOVA dan crosstabulation.
 1.7.5 Rumusan dan Cadangan Kajian
 Setelah hasil dianalisis, hasil kajian akan dibincangkan dengan lebih
 terperinci bagi memastikan hasil penemuan kajian menjawab kepada persoalan
 kajian yang telah dibentuk pada peringkat awal kajian. Pengkaji akan membuat
 kesimpulan kepada seluruhan hasil kajian yang diperolehi. Laporan lengkap
 disediakan dalam bentuk bertulis dan akan dijelakan dengan gambarajah dan grafik
 yang bersesuaian.

 Peringkat 1
 Pernyataan Masalah
 -----------------------------------------------------------------------------------------------------
 Peringkat 2
 ------------------------------------------------------------------------------------------------------
 Peringkat 3
 ------------------------------------------------------------------------------------------------------
 Peringkat 4
 ------------------------------------------------------------------------------------------------------
 Penetapan Objektif kajian
 Ulasan Literatur
 Pengumpulan Data
 Data Primer Data Sekunder
 Analisis Data
 Rumusan dan Cadangan Peringkat 5
 Rajah 1.1: Carta Aliran Proses Kajian
 1.8 Susunatur Kajian
 Di dalam kajian ini terdapat lima bab yang diletakkan secara berasingan bagi
 membincangkan secara berperingkat bagi setiap proses dalam penyelidikan yang
 dijalankan. Di dalam Bab Pertama, tumpuan diberikan kepada permasalahan kajian,

 persoalan kajian serta pembentukan objektif kajian. Pembentukan elemen-elemen
 tersebut adalah perkara asas bagi setiap kajian yang hendak dilaksanakan. Secara
 ringkas dijelaskan mengenai instrumen kajian dan kaedah pengumpulan data bagi
 keseluruhan kajian yang dilakukan oleh pengkaji.
 Bab Kedua pula merupakan kajian litertur yang akan di olah oleh pengkaji
 berkenaan definisi atau topik berkenaan kajian lepas serta kaedah penilaian
 kontigensi yang digunakan untuk kajian ini. Pada asanya, penilaian kontingen ingin
 memperolehi jawapan mengenai kesanggupan pengunjung atau pengguna untuk
 membayar berasakan sesuatu senario hipotetikal tertentu dan gambaran tentang
 perkhidmatan alam sekitar berkenaan. Selain itu, di dalam bab ini juga menjelaskan
 secara ringkas mengenai sejarah pembangunan hutan bandar di Malaysia. Peranan
 dan faedah hutan bandar dan pihak-pihak yang bertanggungjawab melaksanakan
 pembangunan hutan bandar.
 Bab Ketiga pula merupakan bab yang akan menerangkan serba sedikit
 mengenai kawasan kajian yang telah dipilih bagi kajian ini. Kawasan kajian yang
 dipilih terletak di Daerah Johor Bahru iaitu Hutan Bandar Johor Bahru dan Hutan
 Bandar MPJBT. Secara keseluruhannya, bab ini menjelaskan tujuan pembangunan
 serta konsep yang diterapkan bagi setiap hutan bandar tersebut.
 Bab Keempat merupakan bahagian analisis kajian. Maklumat yang diperolehi
 melalui borang soalselidik di analisis dengan menggunakan analisis yang bersesuaian
 dengan rekabentuk soalselidik yang telah dibuat. Maklumat-maklumat seperti profil
 pengunjung, corak kunjungan pengunjung ke hutan bandar, kesedaran pengunjung
 mengenai peranan hutan bandar serta kesanggupan pengunjung untuk membayar
 dianalisis supaya menjawab persoalan kajian dan objektif kajian. Hasil analisis
 dipersembahkan dalam bentuk graf dan jadual serta beberapa analisis yang sesuai
 digunakan bagi menguji hubungan faktor-faktor tertentu.

 Bab Kelima membincangkan perkara berkaitan dengan cadangan dan
 rumusan keseluruhan kajian berdasarkan kepada analisis yang diperolehi daripada
 maklumat yang telah di analisis.

